
Хэт и къафэ нэхъ 
дахэ?!

Къэбэрдей-Балъкъэр 
Республикэм «Сабийр 
еджа пIэм хуэгъэхьэзыр» 
зы   фIаща псапащIэ Iуэхур 
иджыри щокIуэкI.

КъБР-м Волонтёр зэщIэ-
хъееныгъэм зиужьынымкIэ 
и щIыналъэ центрым и уна-
фэщI Асыкинэ Татьянэ зэ-
рыжиIамкIэ, псапащIэ Iуэ-
хур Къэбэрдей-Балъкъэрым 
и къалэхэми, и щIыналъэ-
хэми къыщызэрагъэпэ-
щащ, сабийхэр щIэтIысхьэ-
жа нэужь, зыхуэныкъуэну Iэ-
мэпсымэхэр, зэреджэну 
хьэп  шыпхэр, ахъшэр щы зэ-
хуахьэс щIыпIэхэр къыщы-
зэIуахащ.

Къыхэгъэщын хуейщ 
щытыкIэ гугъум ихуа бын-
унагъуэшхуэхэм зыщIагъэ-
къуэну хуейхэм я бжыгъэм 
махуэ къэс зэрыхэхъуэр, 
щхьэж хузэфIэкIкIэ сабий-
хэр гъэ еджэгъуэщIэм зэ-
пэщу щIрагъэдзэжыным 
зэ ры хуепIэщIэкIыр. Пса-
лъэм и хьэтыркIэ, иужьрей 
тхьэмахуитIым псапащIэ 
Iуэхум щIэгъэкъуэнышхуэ 
къахуэхъуащ КъБР-м ЩIы 
Iуэху хэмрэ мылъку зэхущы-
ты кIэхэмкIэ и министер-
ствэм и лэжьакIуэхэр,  
 «Шэ р джэс» уней хъумакIуэ 
Iуэ хущIапIэр, Сэрмакъ (Ба-
быгуей) къуажэм дэт, 
Лыджыдэ Хьэлым и цIэр 
зезыхьэ ку рыт еджапIэ 
№2-м и егъэджакIуэхэмрэ 
къекIуалIэ  сабийхэм я адэ-

КъБР-м узыншагъэр хъумэнымкIэ и министр Къалэ-
батэ Рустам я щхьэ IуэхукIэ лъэIу яIэу и деж къекIуа-
лIэхэм зэрыхузэфIэкIкIэ дэIэпыкъуэгъу зэрахуэхъуным 
хущIокъу.

ИДЖЫБЛАГЪЭ абы и деж щыIащ цIыхуи 8. Абыхэм 
 зыкъыхуагъазэрт республикэм и медицинэ IуэхущIапIэ-
хэм Iуэхутхьэбзэхэр щагъуэтыным, къэралым и клини-
кэхэм зэрыкIуэн квотэхэр къыдэхыным, цIыху щхьэхуэхэр 
хущхъуэ лъапIэхэмкIэ къызэгъэпэщыным теухуа упщIэ-
хэмкIэ. Апхуэдэуи абыхэм яхэтт министрым, лэжьыгъэ и 
пIалъэ фIыуэ зыщIэ хирургыу зэрыщытым къыхэкIыу, и 
чэнджэщ хуэныкъуэхэри, абы и лъэныкъуэкIэ зэрызра-
гъэIэзэнум теухуауэ дэIэпыкъуныгъэ щIэлъэIухэри.

Къалэбатэм зэрызыкъыхуагъэза дэтхэнэ зы Iуэхури 
яхузэпкърихащ, ахэр зэфIэхыныр пщэрылъ ящищIащ 
 КъБР-м Узыншагъэр хъумэнымкIэ и министерствэм и 
лэжьакIуэхэмрэ медицинэ IуэхущIапIэхэм я унафэщIхэм-
рэ. 

КъБР-м Узыншагъэр хъумэнымкIэ и министерствэм 
щIэх-щIэхыурэ щрагъэкIуэкI я щхьэ IуэхукIэ закъыхуэзыгъа-
зэ цIыхухэр щрагъэблагъэ зэIущIэ. Ар сэбэп мэхъу щIы-
налъэм узыншагъэр хъумэнымкIэ и IэнатIэр тэмэму зэ-
теуб лауэ щытынымкIэ, тхьэусыхафэ щыIэхэр къызыхэкIыр 
къэхутэнымкIэ, апхуэдэ щIыкIэкIи лэжьыгъэр егъэ фIэ- 
кIуэ нымкIэ. 

ЩХЬЭЩЭМЫЩI Изэ.

Совет Союзым и ЛIыхъужь Къардэн Къу. Л. и фэеплъыр игъащIэкIэ хъумэным и 
IуэхукIэ

 Къэбэрдей-Балъкъэр Республикэм
и Iэтащхьэм и Указ

Совет Союзым и ЛIыхъужь Къардэн Къу. Л. и фэеплъыр игъащIэкIэ хъумэн мурад-         
кIэ, «Тхыдэ къэхъукъащIэхэм, апхуэдэу Къэбэрдей-Балъкъэр Республикэм и пащхьэ лэ-
жьыгъэшхуэ зэфIэзыгъэкIа икIи фIыщIэ хэха зиIэ цIыхухэм я фэеплъыр игъащIэкIэ 
 хъумэным и IуэхукIэ» 2012 гъэм дыгъэгъазэм и 18-м къащта Къэбэрдей-Балъкъэр Респуб-
ликэм и Закон №94-РЗ-м и 7-нэ статьям и Iыхьэ 1-м ипкъ иткIэ унафэ сощI: 

1. Совет Союзым и ЛIыхъужь Къардэн Къубатий Лэкъумэн и къуэм и фэеплъ пхъэбгъур 
Налшык къалэ Кулиевым и цIэр зезыхьэ и уэрамым тет унэ №3-м кIэрылъхьэн.

2. Къэбэрдей-Балъкъэр Республикэм и Правительствэм хуэгъэувын мы Указым къыщы-
гъэува къалэнхэр гъэзэщIэным пыщIа къызэгъэпэщыныгъэ Iуэхухэр зэфIигъэкIыну.

3. Мы Указыр зэрагъэзащIэм кIэлъыплъыну и пщэ илъхьэн Къэбэрдей-Балъкъэр Рес-
публикэм и Правительствэм и УнафэщIым и къуэдзэ Хъубий М.Б.

    Къэбэрдей-Балъкъэр Республикэм и
    Iэтащхьэ                                           КIУЭКIУЭ Казбек

Налшык къалэ
2022 гъэм шыщхьэуIум и 15-м
№79-УГ

Къэбэрдей-Балъкъэрыр илъэси 
100 щрикъум ирихьэлIэу Налшык 
дэт «Хрущевка» фэтэр зэтетхэр 
къагъэщIэрэщIэж.

ЗЭРЫФЛЪАГЪУЩИ, ахэр зыхуей 
зэрыхуамыгъазэрэ илъэс куэд 
дэкIащ. Илъэс 55 - 65-рэ ныбжьым 
ит унэхэм я унащхьэхэм щыщIэ-
дзауэ я лъабжьэм нэсыху зыхуей 
хуа гъазэ. Мыбдежым къыхэдгъэ-
щынщ балконхэм я Iуэхури.

Мы гъэм и пэщIэдзэм унафэ 
къащ тащ, фэтэр зэтетхэм щып-
сэухэм къалэ администрацэм и 
арэзыныгъэ хэмылъу балконхэр 
дращIеину хуит зэрамыщIым теу-
хуауэ. Абы хиу быдэркъым къалэм и 
уэрам нэхъыщхьэхэм тет унэхэр - 
абыхэм я балконхэр, зэрыфлъагъу-
щи, зэ рыщытщ. Ахэри, адрей 
хьэблэ пхы дзахэм ещхьу, щхьэж 
зэры хуейм хуэдэу дращIеин щIа-
дзэмэ, къалэм и IуплъапIэм хуэзэ 

Дохутырхэр
дэIэпыкъуэгъу мэхъу

АДЫГЕЙ. АР-м Узыншагъэр хъумэным-
кIэ и министр Мерэтыкъуэ Рустем зи па-
шэ дохутыр гупыр «Узыншагъэм и ма-
фIэгу» Iуэхум хэту кIуащ Херсон об-
ластым хыхьэ Геническ къалэм. 

- «Узыншагъэм и мафIэгур» къепшэкI 
хъу поликлиникэщ. Ар Геническ щIына-
лъэм исхэм я узыншагъэм кIэлъып-
лъынымкIэ сэбэп хъунущ. Адыгейм икIа 
дохутырхэм зыкъыхуагъэзэну хуитщ узын-
шагъэмкIэ гукъеуэ зиIэхэри, сымаджэри-
лэхэри, фэбжь зыгъуэтахэри. Куэд щIауэ 
медицинэ хуэIухуэщIэ зымыгъуэта 
цIыхухэм иджы ядэлэжьэнущ зи IэщIа-
гъэм фIыуэ хэзыщIыкI дохутырхэр. Абы-
хэм сымаджэхэм я лажьэр къахутэнурэ 
ягъэхъужынущ. 

Адыгей бригадэм дохутырих хэтщ: тера-
певтищ, педиатр, хирург, травматолог. 
Ахэр пщIэншэу кIэлъыплъынущ Геническ 
щIы налъэм и цIыху сымаджэхэм, зауэм и 
зэран зэкIахэм. 

Къапщтэмэ, Геническ щIыналъэр пIа-
лъэкIэ Адыгейм и нэIэ щIэтынущ. Апхуэдэ 
унафэ къищтащ Адыгэ Республикэм и Iэ-
тащхьэ КъумпIыл Мурат, Херсон областым 
кIуэуэ къэкIуэжа нэужь. 

ЩIалэгъуалэр зэхохьэ

КЪЭРЭШЕЙ-ШЭРДЖЭС. Бгыщхьэм 
щекIуэкI «Махар - 2022» зэхыхьэм щызэ-
хуэсащ Кавказ Ищхъэрэ федеральнэ 
щIыналъэмрэ Ипщэ федеральнэ щIына-
лъэмрэ щыщ щIалэгъуалэр. Абыхэм 
яхуеблэгъащ КъШР-м и Правительствэм 
и УнафэщIым и къуэдзэ Бугаев Дмит-
рий, КъШР-м и ЦIыхубэ зэхуэсым и де-
путат Байрамуков Ахъмэт, КъШР-м щIа-
лэгъуалэм я IуэхухэмкIэ и министр То-
торкулов Ибрэхьим, КъШКъУ-м и рек-
торым и къалэнхэр зыгъэзащIэ Узденов 
Таусолтан сымэ. 

А гуфIэгъуэ пIалъэм хуагъэпс «Эльб-
русиада-2022» зэхыхьэшхуэр. Абы хэтын 
икIи Европэм и щыгу нэхъ лъагэ дыдэм 
дэкIын папщIэ Iуащхьэмахуэ  лъапэ 
щызэхуэсащ Москва, Санкт-Петербург, 
Налшык, Иркутск, Владикавказ, Красно-
дар, Мурманск, Челябинск, Ульяновск, Ка-
лугэ, Волгоград, Краснозаводск, Красно-
ярск, Новороссийск, Самарэ къикIа аль-
пинист цIэрыIуэу 100. Ахэр гупитIу гуэ-
шауэ Азау хуейм деж щежьэнурэ 
Iуащхьэмахуэ и щыгуитIми зы зэманым 
дэкIынущ. Альпинистхэр гъуэгу теувэнущ 
шыщхьэуIум и 19-м.

КЪЭБЭРДЕЙ-БАЛЪКЪЭР Республикэм и 
къэралыгъуэр илъэси 100 зэрырикъум и 
щIыхькIэ ирагъэкIуэкIыну Iуэху нэхъ инхэр 
20-м щIегъу. Абыхэм ящыщщ «Зэныбжьэ-
гъугъэм и эстафетэ» зыфIаща республикэ 
фестивалыр. Ар къызэIуахащ къэфакIуэ 
гуп цIэрыIуэхэу «Кабардинкэ», «Балкария», 
«Тэрч къэзакъхэр» зыхэт концертышхуэм-
кIэ. Концертыр Налшык къалэм и Театр 
щхъуантIэм щекIуэкIащ икIи абы къалэ-
дэсхэмрэ ди курортхэм зыщызыгъэп сэ ху-
хэмрэ ящыщ куэд еплъащ. Мы фестиваль 
дауэдапщэхэр Къэбэрдей-Балъкъэрым и 
муниципальнэ щIыналъэ псоми къы щы-
зэрагъэпэщынущ.

 Мы махуэхэм къызэIуахынущ пасэрей 
адыгэ уэрэдым КъардэнгъущI Зырамыку и 
цIэр зезыхьэ и сабий фестивалымрэ па-
сэрей балъкъэр уэрэдым Отаров Омар и 
цIэр зезыхьэ и сабий фестивалымрэ. «Си 
Хэку - си уэрэд!» фIэщыгъэцIэм щIэту а тIу-
ри Налшык щекIуэкIынущ.

Республикэм и къалащхьэм дэсхэмрэ 
абы и хьэщIэхэмрэ шыщхьэуIум и 20-м ира-
гъэблэгъэнущ архитектурэ проектхэм я 
гъэлъэгъуэныгъэу Архитекторхэм я унэм 
къыщызэIуахым.

Урысей Федерацэм и Къэрал ныпым и 
махуэм и щIыхькIэ шыщхьэуIум и 22-м 
Зэгу рыIуэныгъэ утым къыщызэрагъэпэщ 
Урысей Федерацэмрэ Къэбэрдей-Балъ-
къэрымрэ я къэрал ныпхэр зэраIэтым 
 теухуа гуфIэгъуэ дауэдапщэр. А гуфIэгъуэр 
щрагъэкIуэкIынущ Налшык и ЗэгурыIуэны-
гъэ утымрэ Шэджэм районым хиубыдэу 
Налшык и къыдыхьэпIэм хуэзэу щыIэ сте-
лэм и Iэшэлъашэмрэ.

Налшык къалэм зэIузэпэщ ящIа и 
щIыпIэхэм махуищкIэ щекIуэкIынущ «Нал-
шык фIыуэ слъагъу си къалэщ» арт-фести-
валыр икIи ар фокIадэм и 11-м зэхуащIы-
жынущ.

ГуфIэгъуэ Iуэху нэхъыщхьэхэр щекIуэ-
кIынур фокIадэм и 10-рщ. А махуэм ирагъэ-
жьэжынущ Къэбэрдей уэрамым щыщу 
Прохладнэ гъуэгум нэс зэрагъэпэщыжа и 
Iыхьэм щызекIуэныр икIи абы хиубыдэу удз 
гъэгъахэр тралъхьэнущ Хэку зауэшхуэм и 
зэманым яукIауэ щыта налшыкдэсхэм я 
фэеплъ сыным. А махуэ дыдэм Налшык и 
къалэ паркым къыщызэIуахынущ «Къэ-
бэрдей-Балъкъэрыр нобэ» промышленнэ-
мэкъумэш выставкэр. Абхъазым и утым 
къы щызэрагъэпэщынущ «КъБР-м и илъэси 
100» лъэпкъ плъыфэхэр» зыфIаща щэн-           
хабзэ гъэлъэгъуэныгъэр. Хабзэу къызэ ре-
кIуэкIым тету, муниципалитетхэм утым ща-
гъэувынущ Къэбэрдей-Балъкъэрым ис 
лъэпкъхэм я уней лъапсэхэр икIи абыхэм 
хиубыдэу творческэ гупхэм концертхэр ща-
тынущ.

ФокIадэм и 10-м Правительствэм и Унэм 
цIыхубэ лIыкIуэхэр зыхэтын гуфIэгъуэ зэIу-
щIэшхуэ щекIуэкIынущ икIи ар иуха нэужь 
Къэбэрдейр Урысейм зэрыгухьэрэ илъэс 
400 зэрырикъуам и цIэр зезыхьэ утым 
лъэпкъ щэнхабзэ центрхэм я фестиваль 
къыщызэIуахынущ «Си республикэр псоми 
ди зэхуэдэ унэщ» фIэщыгъэцIэр иIэу. 
Музыкэ театрым я зэфIэкIыр щагъэлъэ-
гъуэнущ икIи «Илъэсищэм и щыгум» кон-
цертыр щатынущ гъуазджэм и лэжьакIуэ 
цIэрыIуэхэм.

ФокIадэм и 10-м и пщыхьэщхьэм Зэгу ры-
Iуэныгъэ утым щекIуэкIынущ «Iэлъын нур» 
фестивалыр. Программэр сыхьэт 22-м 
зэхуащIыжынущ гуфIэгъуэ салюткIэ. Ар 
ща тынущ ЗэгурыIуэныгъэ утым, Налшык и 
хьэблэ щхьэхуэхэм, апхуэдэу «Сосрыкъуэ» 
рестораным и гупэм.

КъыкIэлъыкIуэ махуэм, фокIадэм и                
11-м, республикэ ипподромым шыгъа-
жэшхуэ щыIэнущ, апхуэдэу фокIадэм и 
14 - 17-хэм къалащхьэм Кавказ Ищ-
хъэрэм и щIалэ гъуалэм я фестиваль 
ще кIуэкIынущ.

Москва къалэм фокIадэм и 18 - 22-хэм 
ще кIуэкIынущ Къэбэрдей-Балъкъэр Рес-
публикэм и щэнхабзэм и махуэхэр.

КъБР-м и къэралыгъуэр
илъэси 100 зэрырикъум теухуа
гуфIэгъуэ Iуэхухэр ирагъажьэ

анэхэмрэ, «УхуакIуэ-Къа-
лэ» IуэхущIапIэм и IэщIа-
гъэлIхэр, Налшык къалэм 
дэт гимназие №13-м и 
егъэджакIуэхэр, КъБР-м и 
Iэтащхьэм деж Волонтёр 
зэщIэхъееныгъэм зи-
ужьынымкIэ щыIэ советым 
хэтхэр, КъБР-м Лъэпкъ 
Iуэхухэмрэ жылагъуэ про-
ектхэмкIэ  и министер-

ствэм и лэжьакIуэхэр, 
КIуэкIуэ  Валерэ и цIэр 
 зез ыхьэ Къэбэрдей-Балъ-
къэр къэ рал мэкъумэш 
универси тетым и егъэ-
джакIуэхэмрэ еджа кIуэ-
хэмрэ, КъБР-м Про мыш-
лен ностымкIэ, энер  гети-
кэмрэ сатумкIэ и минис-
терствэм и Iэ  щIа гъэлIхэмрэ 
лэжьа кIуэ  хэмрэ, нэгъуэщI 

куэди. Ап хуэ дэу щIыналъэ-
хэм щыIэ къулыкъущIапIэ-
хэми лъэкI къагъанэркъым 
зи Iуэху хуэмыщIа унагъуэ-
хэм я сабийхэр еджапIэм 
щIэгъэ тIысхьэжыным хуэу-
нэ тIауэ зыхуэныкъуэхэм-
кIэ къызэгъэпэща хъуным-
кIэ.

ПсапащIэ Iуэхум зыхуи-
гъэувыж къалэнхэм 

ящыщщ сабийр еджэным 
къы щигъэсэбэпыну Iэмэп-
сы мэхэмкIэ къызэгъэпэщы-
ныр, щытыкIэ гугъум ихуа, 
зауэм и мафIэр зылъэIэса 
унагъуэхэм защIэгъэ-
къуэныр. Iуэхур зэфIэкIа 
нэужь, «Гум къыбгъэдэ-
кIыу» зыфIаща, ЦокIыл 
Азэмэт и псапащIэ концер-
тыр екIуэкIынущ. Абы къы-
хэкIа ахъшэр сабийхэм я 
тхылъылъэхэр къэщэху- 
ным трагъэкIуэдэнущ,  къы-
дэхуар Луганск икIи Донецк 
щыщ унагъуэхэм Iэрагъэ-
хьэнущ. Концертыр шыщ-
хьэуIум и 20-м сыхьэт 
 19.00-м щIидзэу Театр 
щхъуан тIэм щызэхашэ- 
нущ.

ПсапащIэ Iуэхур «Лэгъу-
пыкъум ищхьэжкIэ» псапа-
щIэ фондым, ЦIыхубзхэм я 
урысейпсо зэщIэхъеены-
гъэм КъБР-м щиIэ щIына-
лъэ къудамэм, «Уи гъунэ-
гъум дэIэпыкъу» жылагъуэ 
зэгухьэныгъэм, «Гум къыб-
гъэдэкIыу» зи фIэщыгъэ, 
ЦокIыл Азэмэт и проектым 
я щIэгъэкъуэнышхуэ хэлъу 
КъБР-м ЩIалэгъуалэ Iуэ-
хухэмкIэ и министерствэм и 
жэрдэмкIэ къызэрагъэпэ-
щащ.

Сабийхэм я гукъыдэжыр 
къэзыIэт, унагъуэхэм ятелъ 
хьэлъэ куэд ящхьэщызых 
псапащIэ Iуэхур шыщхьэу-
Iум и 20 пщIондэ екIуэкIы-
нущ.

БЕСЛЪЭН  Берд.

КЪЫЗЭХУЭСАХЭМ КъШР-м и Iэта-
щхьэм къыбгъэдэкI фIэхъус псалъэкIэ           
захуигъэзащ Бугаевым икIи жиIащ щIа-
лэ гъуалэм къыхалъхьэ, мыхьэнэ зиIэ             
сыт хуэдэ жэрдэмри Къэрэшей-Шэр-                       
джэс Правительствэм зэрадиIыгъы-                
нур. 

ЩIалэгъуалэ зэчиифIэхэм хьэщIэхэм я 
пащхьэ кърахьащ ягъэхьэзыра проектхэр, 
апхуэдэуи яфIэгъэщIэгъуэн Iуэхухэм яте-
ухуа упщIэкIэ къулыкъущIэхэм зыхуагъэ-
защ. 

Илъэс 30 и пэкIэ къэхъеят

АБХЪАЗ. ШыщхьэуIум и 14-м Абхъаз 
Республикэм щекIуэкIащ Куржы-Аб-         
хъаз зауэр зэрыщIидзэрэ илъэс 30 
зэрырикъум теухуа дауэдапщэхэр. Сы-
хъум къалэ щыIа Iуэхугъуэхэм хэта 
нэужь, къэрал лIыщхьэхэм яунэтIащ 
фэеплъ нэхъыщхьэу къалъытэр здэ-
щыIэ щIыпIэм. 

АР-м и Президент Бжание Аслан, вице-
президент Гунбэ Бадрэ, Парламентым и 
спикер Ашубэ Лашэ, правительствэм хэт-
хэр, депутатхэр, зауэм и ветеранхэр, дзэлI-
хэр, хьэщIэхэр, жылагъуэр щыIащ Эше- 
рэ Ищхъэрэ дэт  Ардзинбэ Владислав и 
фэеплъым деж икIи удз гъэгъахэр тралъ-
хьащ. 

Зэхуэсахэм ягу къагъэкIыжащ куржыхэр 
къащытеуа махуэм Абхъазыр зэрыхуа 
щытыкIэ гугъумрэ, уасэ лъапIэ щIатами, 
щхьэхуитыныгъэр къызэразэуамрэ. 

НЭЩIЭПЫДЖЭ Замирэ. 

унэхэм ягъуэтыну теплъэр нэгу 
къыщIэгъэхьэ гъуейкъым. Аращ а 
унафэр къащтэн хуей щIэхъуари.

Ныбжь зиIэ фэтэрхэр зыхуей хуэ-
гъэзэнымкIэ фондым и фIыгъэкIэ 
зэрагъэпэщыж унэхэм я балконхэ-
ми къыпакIухьыркъым; абджыпс-
къым жумыIэмэ, псори зэщхьу 
 астбест е къанжал пкъыгъуэхэмкIэ 
дахэу къагъэувыхь, зи балконыщ-
хьэм сэкъат зыгъуэта къахэкI мэ, 
щIэкIэ хузэрахъуэкIри, хуалэж.

Апхуэдэ лэжьыгъэхэр щыфлъа-
гъунущ Балъкъэр, Головком, Па-
щIэм, Хъураным, Лермонтовым, 
Горь кэм я уэрамхэм къыщагъэ щIэ-
рэщIэжа унэхэм.

Iуэху бгъэдыхьэкIэщIэм арэзы 
дыдэ темыхъуэхэри къахокI: «Хру-
щевкэхэр» цIыкIущ, къуэдзэщу нэ-

хъыбэм къагъэсэбэпыр а балкон 
дращIейхэрщ…

Къалэ администрацэр абыхэм 
япэувыркъым,  ахэр хабзэ пыу-
хыкIам тету зэращIыпхъэм ирагъэу-
вэлIэну хуейуэ аращ. Унафэр къы-
щIащтам и щхьэу сыгъуэр дэ нэ кIи 
щыдолъагъу.

Балконхэр дэзыщIеяхэм гъунэжу 
яхэтщ мардэм къигъэув зэхуэди-
тIым ипIэкIэ хуэдищ хэзыгъахъуэхэр 
икIи ахэр зыкIи егупсысыркъым 
абы кърикIуэнкIэ хъуну шынагъуэм: 
унэхэм ящыщ куэдыр жьы зэры-
хъуам къыхэкIыу я унащхьэхэр, 
блынхэр къэтIэсхъащ, гъущI каркас 
къудейхэр ямыIыгъынкIэ шына-
гъуэу.

Къалэдэсхэр апхуэдэу егъэпIей-
тей уэрамыбгъу лъэс зекIуапIэхэр 

уней лъапсэ зиIэхэм зэрызэщIау-
быдэм. ЗэманкIэ дызэIэбэкIыжмэ, 
цIыхухэр хуиту щызекIуэу щыта ас-
фальт лъагъуэхэм япIэкIэ иджы 
тлъагъур нэгъуэщIщ: куэбжэпэхэр 
плиткэ дахэхэмкIэ къращIыкIри, 
абы цIыхур щыземыкIуэн хуэдэу 
лъэныкъуитIым удз гъэгъа зэрыса 
кхъуэщын абрагъуэхэр щагъэувыж, 
лъэсырызекIуэр машинэ гъуэгум 
техьэу, абы къыпикIухьын хуейуэ. 
Ар псом хуэмыдэу шынагъуэщ шко-
лакIуэхэмкIэ, сабий зыщIыгъу 
анэхэмкIэ.

Узытехьа лъэс зекIуапIэм укъемы-
бэ къуэхыжыфу лъагэу къэзыIэтхэ-
ми уарохьэлIэ. ТIум щыгъуэми цIы-
хур гугъу йохь. 

Апхуэдэ щытыкIэр нобэ бгъэзэ-
кIуэ  жыныр, дауи, нэхъ гугъущ, и 
чэзум унафэ тэмэм тепщIыхьын 
нэхъ рэ. 

ЛЪОСТЭН Музэ.

Щхьэж зэреплъщ

«Сабийр еджапIэм хуэгъэхьэзыр»

Министрым зыхуагъазэ

Ди къуэш
республикэхэм



Дунейм
щыхъыбархэр

ЕсэнтIыгу къалэ, 

Никольскэ уэрам, 5-А

Газетым Iэ традзэн 

Зы илъэсым газетыр      
156-рэ къыдокI.

Сом
мелуанитIым 

нэблагъэ 
IэщIагъэкIащ

Урысей МВД-м Налшык 
къалэм щиIэ управленэм 
2022 гъэм шыщхьэуIум и 
11-м зыхуигъэзащ щIыпIэм 
щыпсэум.

ЦIЫХУХЪУМ зэрыжиIам-
кIэ, абы и деж къэпсэлъащ 
имыцIыхур икIи банкым и 
лэжьакIуэу къыжриIэри, и 
ахъшэр гъэпцIакIуэхэм 
ящыхъума хъун папщIэ, 
«шы нагъуэншэ счётым» 
игъэ хьыну чэнджэщ къри-
тащ. Банкир нэпцIым дзыхь 
хуищIри, къыхуигъэлъэгъуа 
счётым игъэкIуащ сом 
1814000-рэ. Налшыкдэсым, 
къызэрагъэпцIар къыщы-
гурыIуэм, полицэм зыхуи-
гъэзащ. 

Налшык къалэм щыIэ 
УМВД-м СледствиемкIэ и 
къу дамэм уголовнэ Iуэху 
 къиIэтащ УФ-м и УК-м и 159-
нэ статьям и 4-нэ Iы хьэм 
ипкъ иткIэ. Полицейхэм 
гъэп цIакIуэр къалъы хъуэ. 

КъагъэпцIащ 
прохладнэдэсри

Зы махуэкIэ ипэ иту, 
шыщхьэуIум и 10-м Уры-
сей МВД-м и «Прохладнен-
ский» къудамэм зыхуэзы-
гъэза, илъэс 61-рэ хъу 
цIыхубзым жиIащ имы-
цIыху зыгуэр телефонкIэ 
къызэрепсэлъар.

АБЫ къыжриIащ хабзэ-
хъумэ органхэм щылажьэу 
икIи гъэпцIакIуэхэм япэ-
щIэмыхуэн папщIэ банкым 
хэлъ и ахъшэр «яхъумэ 
счёт» жыхуаIэм игъэхьыну 
тригъэгушхуащ.

Къепсэлъам дзыхь хуи-
щIри, цIыхубзым сом 
558252-рэ игъэхьащ абы 
къыхуигъэлъэгъуа счётым. 

Урысей МВД-м и «Прох-
ладненский» къудамэм 
СледствиемкIэ и IэнатIэм 
уго ловнэ Iуэху къиIэтащ. 
Гъэп цIакIуэр къалъыхъуэ. 

ФщIэн папщIэ:
Банкым, хабзэхъумэ Iэ-

натIэхэм я лэжьакIуэхэм  
зэи къыфхуагъэлъэгъуэну-
къым фи ахъшэр «шы на-
гъуэншэ счётым» е абонент 
номерхэм вгъэ кIуэну, гъэп-
цIа кIуэхэм фы  щахъумэн 
пап щIэ щIэуп щIэ  нукъым 
картэм тет CVC-кодымрэ 
онлайн-операцэхэр щIэзы-
гъэбыдэ СМС-паролхэмрэ.

Абыхэм къыщIэупщIэ дэт-
хэнэри гъэпцIакIуэщ.             
Апхуэдэхэм я лей къыф-
техьамэ, икIэщIыпIэкIэ по-
ли цэм зы хуэвгъазэ. 

Хабзэхъумэхэм фыкъыху-
раджэ финанс операцэхэр 
щызэфIэфхкIэ набдзэгуб-
дзаплъэу фыщытыну. 

УАРДЭ  Жантинэ.

Къэбэрдей-Балъкъэрым 
футболымкIэ и чемпиона-
тым и дивизион нэхъыщ-
хьэм и епщыкIуханэ джэгу-
гъуэм хыхьэ зэIущIэхэр щ э-
бэт - тхьэмахуэ блэкIам зэхэ-
тащ.

А ЗЭПЭЩIЭТЫНЫГЪЭХЭМ 
кIэ лъып лъахэм топ дахэ куэд 
я нэгу щIэкIащ. Мыпхуэдэ 
бжыгъэшхуэ куэд къызрикIуа 
 джэгугъуэхэр къэщIэжы-
гъуейщ - псори зэхэту махуи-
тIым къриубыдэу зэIущIиб-
лым щыдагъэкIащ топ 52-рэ 
(!). 

ШыщхьэуIум и 13-м екIуэ-
кIахэм нэхъ къахэгъэщып-
хъэхэм ящыщщ «Кэнжэмрэ» 
«Шэджэм-2»-мрэ Кэнжэ зэ-
ры щызэдэджэгуар. Хэгъэ-
рей хэр зэхьэзэхуэм и турнир 
таблицэм и иужьрей увы пIэ-
хэм ящыщ зым зэрыщытым 
зэ еплъыгъуэкIэ къыпфIигъэ-
щIырт очко пщыкIуий зиIэ, 
ику ит командэхэм жыджэру 
яхэт шэджэмдэсхэр абыхэм 
гугъущэ ядемыхьу яфIэкIыну. 
АрщхьэкIэ дэнэт! Зэпэ щIэ-
тыныгъэм и иужьрей дакъи-
къэхэм нэсыху зэIущIэм щы-
текIуэныр зэхэкIа хъуакъым. 
ХьэщIэхэм ерыщу япэщIэта 
кэнжэдэсхэр зы топ закъуэ 
фIэкIа зэщхьэщыкIыныгъэ 

Саугъэтхэм щIэбэнхэр зэрызохьэ
ямыIэу къыхагъэщIа хъуащ. 
«Шэджэм-2»-м и текIуэны-
гъэм хэлъхьэныгъэшхуэ хуи-
щIащ а махуэм щэнейрэ и 
хьэрхуэрэгъухэм я гъуэр хэ-
зыгъэщIа Бэлагъы Руслан. 
Хэгъэрейхэм ящыщуи тIэу-
нейрэ къыхэжаныкIащ Щадз 
Ибрэхьим. 

Ику ит джэгукIэ къэзыгъэ-
лъагъуэ «Урыхумрэ» «Псы-
гуэн сумрэ» я зэпэщIэтыны-
гъэри топ дахэ куэдкIэ гъэн-
щIауэ щытащ. Пашэхэми 
якIэлъымысу къыкIэрыхухэ-
ми ящхьэщыкIа командэхэм 
а махуэм топибгъукIэ ягъэгу-
фIащ абыхэм я джэгукIэм 
кIэлъыплъахэр. Къэхъун къуа-
жэм дэт стадионым щекIуэ-
кIа зэIущIэм бжыгъэшхуэкIэ 
щытекIуащ урыхудэсхэр. Ап-
хуэдэу командэ псом дагъэ-
кIа топхэм нэхърэ хуэдитI-        
кIэ нэхъыбэ дэзыгъэкIа        
Джэ джырэ Къантемыр плIэ-
нейрэ (!) хьэщIэхэм я жагъуэ 
ищIащ. 

Япэ джэгугъуэ лъандэрэ 
бжьыпэр зыубыдауэ зыри 
 зы лъэ щIэмыхьэ «Автозап-

часть»-м и тепщэныгъэр 
иджы ри зэ щIигъэбыдащ. 
Прохладнэ щыIэу бахъсэн-
дэсхэм 4:1-уэ хагъэщIащ 
«Малка»-р. 

Джэгугъуэм и топ нэхъ ма-
щIэ дыдэ щыдагъэкIа зэIу-
щIэри а махуэм ирихьэлIащ. 
Ислъэмейдэсхэм ирагъэблэ-
гъащ «Шэрджэсыр». Мыгъэ-
рей зэхьэзэхуэм щригъэ-
кIуэкIа зэIущIэхэм зэ закъуэ 
фIэкIа текIуэныгъэм и IэфIыр 
зыхэзымыщIа шэджэмдэс-
хэм аргуэру я насып къикIа-
къым. ЗэщхьэщыкIыныгъэ 
мащIэ дыдэ иIэу ахэр хэгъэ-
рейхэм къыхагъэщIащ.

Джэгугъуэм щIэщхъу къы-
щыщыщIащ зэхьэзэхуэм па-
шэныгъэр щызыIыгъ коман-
дэм жыджэру кIэлъеIэ 
 «Тэр чым». Я унэ щыIэу 
тэрчдэс хэм кърагъэблэгъащ 
мы гъэ  рей зэпеуэм и медал-
хэм щIэбэныну зи мурад 
«ЛогоВАЗ»-р. ЗэпэщIэтыны-
гъэм зы топкIэ нэхъыбэ щы-
дигъэкIыну хузэфIэкIащ Ба-
бугент къикIа командэм. Хэт 
ищIэрэ, хэгъэрейхэм ящыщ 

Къумыкъу Рэмэзан джэгум 
къыхамыхуатэмэ, тэрчдэсхэм  
ещанэ  хэщIыныгъэри ямы-
гъуэтынкIэ хъунт. 

Зэхьэзэхуэм и саугъэт нэ-
хъыщхьэм щIэбэнхэм 
ящыщщ «Родник»-ри. Тхьэ-
махуэ махуэм Псынэдахэм и 
командэр Налшык къыщ-
ригъэблэгъащ Къэбэр-
дей-Балъкъэрым и футбол 
командэ нэхъыщхьэм и щIа-
лэгъуалэ гупым. ЗэIущIэм 
 гугъущэ щыдемыхьу хэ-
гъэрейхэр щытекIуауэ жыпIэ 
хъунущ. «Спартак-Д»-м и те-
кIуэныгъэм хэлъхьэныгъэш-
хуэ хуищIащ топитIкIэ къыхэ-
жаныкIа Мэлбахъуэ МуIэед. 
ХьэщIэхэм ящыщуи къыхэ-
гъэщыпхъэщ тIэунейрэ нал-
шыкдэсхэм я жагъуэ зыщIа 
Насирли Руслан. 

Мы гъэм иригъэкIуэкIа зэ-
IущIэхэм ящыщу бгъум шэч 
къызытумыхьэн текIуэныгъэ 
къыщызыхьа, пашэхэм яхэту 
къакIуэ «Искра»-м и очко-
хэм иджыри хэлъхьэны-
гъэфI хуи щIащ. ЕпщыкIу-
ханэ джэгу гъуэм алътуд-

дэсхэм хьэрхуэрэгъу къа-
щыхуэхъуащ зэхьэзэхуэм и 
турнир таблицэм и кIэух 
увыпIэм щыт «Къэбэрдейр». 
ЗэпэщIэты ныгъэ гугъум 
«Искра»-р ерагъыу щы пэ-
лъэщащ налшыкдэсхэм я 
командэм. Зы топ закъуэкIэ 
фIэкIа зэщхьэ щыкIыныгъэ 
ямыIэу абыхэм  я зэпэ щIэ-
тыныгъэр иухащ. Ауэ тхыдэм 
къыхэнэжыр кIэух бжы-
гъэращи, абы къыкIэлъыкIуэ 
очкоищыр къыхигъэхъуащ 
Алътудым и командэм. Зэ-
хьэзэхуэм и турнир табли-
цэм бжьыпэр щызыIыгъхэм 
яхэт, и хьэрхуэрэгъу нэхъ 
жы джэрхэу «Тэрчымрэ» 
«Род ник»-мрэ лъэпэрэпа 
нэужь, «Искра»-м ещанэ 
увыпIэм зыщигъэбыдащ. 

Къэбэрдей-Балъкъэрым 
футболымкIэ и чемпионатым 
и гуп нэхъыщхьэм и епщы-
кIуханэ джэгугъуэм зэхэта 
зэIущIэхэм мыпхуэдэ бжы-
гъэхэр кърикIуащ: шыщ-
хьэуIум и 13-м: «Кэнжэ» 
(Кэнжэ) - «Шэджэм-2» (Шэ-
джэм ЕтIуанэ) - 5:6, «Ис-

лъэмей» (Ислъэмей) - «Шэр-
джэс» (Шэджэм) - 2:1, «Авто-
запчасть» (Бахъсэн) - «Мал-
ка» (Малка) -  4:1, «Урыху» 
(Урыху) - «Псыгуэнсу» (Псы-
гуэнсу) - 7:2; шыщхьэуIум и 
14-м: «Тэрч» (Тэрч) - «Лого-

Ваз» (Бабугент) - 2:3, «Спар-
так-Д» (Налшык) - «Родник» 
(Псынэдахэ) - 5:3, «Къэбэр-
дей» (Налшык) - «Искра» 
(Алътуд) - 5:6.

ЖЫЛАСЭ Замир. 

МЭЗЫМ нэху сыкъыщекIын 
хуей хъуат. «Шы пщIэн-

тIэпсымэ къызыкIэрих уанэ 
щIагъщIэдзым блэр гъунэ-
гъуу бгъэдэпщхьэркъым», -  
нэхъыжьхэм жаIэу зэхэсхати, 
ар уэншэку сщIыри, зезгъэ-
щIащ. 

ХэщIапIэ сщIар хуей да-
хащэт, КъитIэтIыкъуэкIэ зэ-
джэм (Бахъсэн щIыналъэм 
щыIэщ) и лъащIэт. Джабэ 
задэхэр мэзт, дыхьэпIэ за-
къуэ иIэу. 

Куэдрэ сыжея, мащIэрэ сы-
жея, сыкъэпIыщIауэ сы-
къоуш. Пщэдджыжь нэху-
лъэр къызэкIэщIитхъырт. 
Пхъэ гъур мафIэр зэщIэз-
гъэстри, моуэ сыкъэхуэбэжу, 
«уэ-ху-ху!» жысIа къудейуэ, 
ды гъэмыхъуэ мэзымкIэ ды-
гъужь макъ къоIукI. 

НэхъапэIуэкIэ згъэунэхуат 
апхуэдэ къугъукIэм къикIыр: 
«Дызытеуэн къэзгъуэтащи, 
фыкъызэхуэс» - къыхуриджэу 
арат ар къызыбгъэдэкIым 
мэз ым щIэс хьэIуцыдзыр. 

Сызэрыпэплъауэ, щIыпIэ 
сызэрысым нэхъ къыпэгъу-
нэгъу АлътогъузкIи, Апсэм я 
къуэкIи, Хьэсэней НапэкIи, 
ФоубгымкIи (Къулъкъужын 
ищхьэкIэ щыIэхэщ) къащыпэ-
къугъыжащ «хъыбар» зри-
гъэщIахэр. 

Хэт ищIэрэ жысIэри, фо-
чыр къэзгъэIэгъуащ, «быдэ и 
анэ гъыркъым!» жыхуаIэра-
ти. 

Зэуэзэпсэу, бжьыхьэ уэфI 
пщIащэмрэ пхъэгъурымрэ 
теу вэхэм ирагъэщI 
 щхъыщ хъ-щкъыщкъ дау -
щым хуэдэ дыгъэмыхъуэмкIэ 

Си нэгу щIэкIа теплъэгъуэ
къысхуоблагъэ. Арыххэуи, 
мэзым зы щыхь дахэ къыхож. 
Телъы джэращи, сы къы зэ-
рилъа гъуу, си дежкIэ къыщIо-
пхъуэ, гъунэгъубзэуи зблож. 
ДыгъапIэмкIэ джабэм кIэро-
лъадэри, макIуэ-мэлъей! Ар 
къыз дыхэцIэфтамкIэ сып лъэ-
мэ, щыхь лъэужьым зы ды-
гъужь пIащэ кърожэ, хьэIу-
цыдз гуэрхэри яужь итщ. 

«Ей-ехь, си гугъэм фы щы-
щыIэкъыми!» жыхуэсIэу сы-
къэуIэбжьауэ, фочыр къы-
зощ тэ. Ауэ, згъауэркъым. 
Бла нэм сыкIэлъыуа и гугъэ-
нут. Армырами, дыгъужьхэр, 
къызэрысIуплъэу, къыздыхэ-
жа дыдэмкIэ хэлъэдэжат. 
ЗэрыжаIэмкIэ, хьэкIэкхъуэ-
кIэр фочым щошынэ, гы-
нымэми Iуегъэщт, кIуэ къызы-

хихыр мыгурыIуэгъуэ дыдэ-
ми. 

Илъэс ныкъуэ 
дэкIауэ

ГЪАТХЭР къосри, дунейр 
хуэму къэушын щIедзэ. Къуа-
лэбзухэм я ушэгъуэ дахэт. Ди 
зы хьэблэ щIалэ здыщIы-         
зо гъури, шы зырыз дытесу, 
мэзым здызошэ. Дэнэ лъэ-
ныкъуэкIи къыщагъащтэ 
щыхь-бланэ хуэдэхэм я егъэ-
зыпIэ-быдапIэм докIуэ. Ар 
здэщыIэм сыщыгъуазэ щхьэ-
кIэ, щакIуэхэм къедгъащIэ 
хъу нутэкъым - псэущхьэу щы-
зэхуэсхэр щызэтраукIэнри 
хэлът. 

Хьэсэней НапэкIэ зэджэ 

хуейр мэзыкут, гъурцхэм зэ-
щIаблэжауэ. Пабжьэшхуэхэр 
дэнэкIи щыплъагъурт. Шууэ и 
пщэдыкъымкIэ дыкъы щы ды-
хьауэ дыкъыздехым, бжьыхьэ 
кIуам хьэIуцыдзхэм яIэщIэс-
ха щыхьым мылыф кIырым 
зыкъыщиIэтащ. Тобэ ярэби! 
Щыхь шыр къилъхуагъащIэр 
щэнауэу (ерагъыу) и анэм 
кIэлъыкIуэрт. 

«УэI, къэдгъэубыди, ды-
гъэхь! ЦIыхухэм сытым хуэдэу 
хьэлэмэт ящыхъуну ар!» - 
зэкIэлъигъэпIащIэрт Мусэ 
(аращ зэреджэр а щIалэм). 
«Хьэуэ! Хэт анэмрэ бынымрэ 
зэкIэщIичми, гущIэгъуншэщ, 
гудзакъэ зимыIэщ. Щыхь 
анэр хьэIуцыдзхэм щаIэщIэз-
гъэкIам зэ сыгуфIащ. Иджы 
щIэжьей игъуэтащи, си 
г уфIэгъуэ тIуащIэщ, - пызо-
дзыж си гъусэм. Езы щыхь 
шырми зыхуэзгъазэу, «кIуэ, 
тIасэ, кIуэ, уи анэм зыкъы-
кIэрумыгъэху!» щыжесIэм, 
тIэкIу нэхъ псынщIэ хъуауэ, зи 
гъусэр зыхэкIуэса хьэIуей 
 гъурцым кIэлъыхыхьащ. «Ей, 
си ныбжьэгъужь, дэ цIыхуу 
дыкъыщIигъэщIар сэбэп 
 дыхъуу дунейм дытетынырщ», 
- зыхуэзгъэзащ а махуэр 
къыздэзыгъэпсынщIа Мусэ. 

Мы усэ цIыкIури а Iуэхум 
хуэ  кIуэ си гугъэу сIэпыкIа- 
щи, мыбдежым къыщысхьы-
нут: 

ПцIащхъуэрэ пэт
къыт хуащIри дзыхь,

Я абгъуэ цIыкIухэр
къыдащIылIэ.

Хэхуауэ щытмэ зы бэлыхь,
Дзыхь пхуэзыщIар утыку

 къыумынэ. 

БАБЫГУЕЙ Сосрыкъуэ.
Къулъкъужын къуажэ.       

СССР-м и цIыхубэ артист, дунейпсо 
фестивалхэм я лауреат, баритон лъэщ 
зиIэ, музыкант цIэрыIуэ Магомаев Мус- 
лъим псэужамэ, и ныбжьыр илъэс 80 ири-
къунут. 

МАГОМАЕВ Муслъим и гъащIэмрэ гуа-
щIэмрэ кIэщIу фигу къэдгъэкIыжынщ. Уэ-
рэджыIакIуэр Баку къалэм 1942 гъэм шыщ-
хьэуIум и 17-м къыщалъхуащ. Муслъим и 
цIэр и адэшхуэм и фэеплъу фIащыжащ. Iэ-
щэхэр щагъэхьэзыр гъукIэ унагъуэм къы-
щыхъуами, Муслъим и адэшхуэр пасэ ды-
дэу пшынэм, скрипкэм, нэгъуэщI макъамэ 
Iэмэпсымэхэм дахьэхри, оркестррэ хоррэ 
къызэригъэпэщат. ЦIыхубэ макъамэм и 
 концертхэр къызэригъэпэщырт, езым итха-
хэри абы щагъэзащIэу. Магомаев Мус-        
лъим нэхъыжьым оперитI и Iэдакъэ къы-
щIэкIащ икIи ар ящыщщ азербайджан клас-
сикэ макъамэм и лъабжьэр зыгъэтIылъа-
хэм. 

- Си адэшхуэр композитор, дирижёр 
 цIэ рыIуэу зэрыщытым зэи шэч къытесхьа-
къым. ИкIи абы и лъагъуэм срикIуэу ком-
позитор, дирижёр, пианист сыхъуну сыщIэ-
хъуэпсырт. Си адэшхуэм и цIэр къысфIэ-
зыщыжахэри абы арэзы техъуат, - щетх 
 Магомаевым и гукъэкIыжхэм. -  Си ныб -
жьэгъухэр машинэхэмкIэ щыджэгум, си 
гупэм иту къызыщызгъэхъу оркестрыр 
къэрэндащкIэ зезгъакIуэрт. Си адэшхуэм и 
скрипкэр зэгуэр къысIэрыхьэри, и зэ-
хэлъыкIэр зэзгъащIэурэ зэрымыщIэкIэ 
 скъутащ. Иджыпсту ар Баку и музейхэм 
ящыщ зым щахъумэ. 

И ныбжьыр илъэситху щрикъум и япэ ма-
къамэр зэхэзылъхьа Муслъим и гъащIэ 
 псокIэ ар игу ириубыдащ. ИужькIэ «Соло-
вьиный час» уэрэд хъуар аращ. Абы пса-
лъэхэр щIилъхьащ Горохов Анатолий. Баку и 
консерваторэм щылажьэ Музыкэ школым 
щыщIэсым Муслъим и адэшхуэм къыщIэ -
на, классикэ макъамэхэр щызэхуэхьэса 
пластинкэхэм жэщ-махуэ имыIэу едаIуэрт. 
Апхуэдэу абы и япэ «егъэджакIуэ» хъуащ 
 Карузэ Энрикэ, Руффо Титто, Джильи 
 Беньяминэ сымэ, нэгъуэщIхэри. Ныбжьы-
щIэм и уэрэд жыIэкIэмкIэ заригъэщ хьырт а 
артист цIэрыIуэхэм.

Илъэс 14 щрикъум Муслъим макъ дахэ            
иIэ хъуат, ауэ и классэгъухэр мыхъумэ, 
цIыхухэм я пащхьэм уэрэд щыжиIэн укIы-
тэрт. Магомаевым япэу Музыкэ училищэм 
зыкъыщигъэлъэгъуащ. Ар уэрэд жыIэным 
хуабжьу щызыIэпишэм, концертмейстер 
Кретинген Тамарэ къыхуигъуэтащ абы игъэ-
зэщIэну романсхэр, пасэрей композитор- 
хэм я лэжьыгъэхэр. 

Муслъим и адэ Магомети Тхьэр зэфIэкI- 
кIэ къыхуэупсат: роялми еуэрт, уэрэди 
жиIэрт, Мейкъуапэрэ Бакурэ щекIуэкI спек-
таклхэм я утыкухэр игъэхьэзырырт, театр 
 художникыу лажьэрти. Хэку зауэшхуэр 
иухыным махуэ бжыгъэ къэнэжауэ хэкIуэ-
дащ. Илъэс 27-рэ дэкIауэ, Муслъим щыIащ  
и адэр щыщIалъхьэжа къуэшыкхъэм - Поль-
шэм и Хойнэ къалэм. Муслъим и анэ                        
Айшэт адыгэщ, ар  драмэ театрым и ак-
трисэу икIи уэрэджыIакIуэу щытащ.

Магомаевым и япэ щхьэгъусэр иджыри 
еджэу къишащ. Куэдрэ зэбгъэдэмысу зэб-
гъэдэкIыжа зэщхьэгъусэхэм зыпхъу - Ма-
ринэ - къащIэхъуащ.

ЩIалэ дыдэу Москва кIуа уэрэджыIа- 
кIуэм макъамэм хича япэ лъэбакъуэхэр 
 угъурлыуэ къыхущIэкIат икIи и гъуэгуанэр 
хузэIуха хъуат. И ныбжьыр илъэс 19 щы-         
хъум, Хельсинки щекIуэкIа щIалэгъуалэ 
фести валым зыкъыщигъэлъэгъуащ. 1960 
гъэхэм Совет  Союзым и къалэ нэхъ инхэм, 
Кремлым и Уардэунэм, Париж щита кон-
цертхэм ар ди къэралми дуней псоми 
цIэрыIуэ щащIат. Абы и утыку итыкIэр, и 
 макъ дахэр псынщIэу куэдым гунэс ящы-
хъуащ. Магомаевым и репертуарым куэд 
къызэщIиубыдэрт. Апхуэдэхэт оперэхэм, 
опереттэхэм ящыщ ариехэр, мюзиклхэр, ро-
мансхэр, совет, лирикэ, неаполитан уэрэд-

ЦIыхухэм фIыуэ 
ялъэгъуа уэрэджыIакIуэ

хэр, азербайджан, урыс композиторхэм я 
классикэ, эстрадэ уэрэдхэр. Магомаевым и 
уэрэдхэр зэригъэзащIэр куэдым я щапхъэт 
икIи и концертхэм я билетхэр сыт щыгъуи 
зэпэубыдат, цIыхушхуэ екIуалIэрти. Къи-
щынэмыщIауэ, композитору, пианисту, 
сурэтыщIу, киноактёру щытащ ар. Абыхэм 
къакIэлъыкIуащ нэгъуэщI ехъулIэныгъэхэ-
ри. Оперэмрэ балетымкIэ Азербайджаным 
и театрым и солист 1963 гъэм хъуа нэужь, 
абы и уэрэдхэр зытет пластинкэхэр ти-
ражышхуэ яIэу къыдэкIырт. Уэрэд 600-м 
щIигъу жызыIэу щыта Магомаевым уэрэд 
20-м щIигъум, фильм зыбжанэм я макъа-
мэхэр итхащ, Марио Ланц и гъащIэмрэ и 
 гуащIэмрэ теухуа теленэтынхэр игъэ хьэ-
зырурэ иригъэкIуэкIырт. Магомаев Муслъим 
а уэрэджыIакIуэм теухуа тхылъ къыди-
гъэкIащ. «Низами», «Поёт Муслъим Маго-
маев», «Москва в нотах» фильмхэм хэтащ. 
Магомаевым дуней псом и утыкушхуэхэми 
зыкъыщигъэлъэгъуащ, «Ла Скала», «Олим-
пия» жыпIэми. Канны щекIуэкIа дунейпсо 
макъамэ фестивалым абы и пластинкэхэр 
мелуан бжыгъэкIэ щащэхуауэ щытащ. Со- 
вет уэрэджыIакIуэм «Золотой диск» сау-
гъэтыр къыхуагъэфэщащ икIи совет эстра-
дэ уэ рэджыIакIуэхэм ящыщу абы япэу Iэмал 
иIащ Америкэм и Штат Зэгуэтхэм кIуэну.  
Магомаев Муслъим икIи композитор Iэзэу 
 щытащ, кинофильм, спектакль зыбжанэм 
абы яхуитхащ макъамэхэр. Кулиев Эльдар             
и фильмхэм, «Рождает птица птицу», «Ярос-
лавна» спектаклхэм макъамэхэр яхуит-   
хащ. 

1998 гъэм Магомаевым сценэр къи-
гъанэри, сурэт щIыным и ужь ихьащ, и 
уэрэдхэр фIыуэ зылъагъухэм Интернетым-
кIэ епсалъэу къекIуэкIащ. Есенин Сергей и 
псалъэхэр зыщIэлъ и иужьрей «Прощай, 
 Баку» уэрэдыр 2007 гъэм итхащ. Илъэс 
дэкIри, Муслъим дунейм ехыжащ. Ар Баку 
къалэм щыщIалъхьэжащ, и адэшхуэм пэ-
гъунэгъуу.

Муслъим и уэрэдхэр ноби ящыгъупщэр-
къым, и фэеплъ пшыхьхэр къэралым и плIа-
нэпэ куэдым щIэх-щIэхыурэ къыщызэ ра-
гъэпэщ. Къапщтэмэ, уэрэдымрэ къафэмкIэ 
КъБКъУ-м и «Амикс» театрым и артистхэм 
Магомаевым игъэзащIэу щыта уэрэдхэр 
жаIэ. Ар къызэралъхурэ илъэс бжыгъэ щри-
къум ирихьэлIэу, хабзэ хъуауэ, Москва 
 щрагъэкIуэкI артист ныбжьыщIэхэм я дуней-          
псо зэпеуэм пащэнущ. Магомаевым и           
уэ рэдхэращ а зэхьэзэхуэм хэтынухэм жаIэ-
нур. ЖыпIэнурамэ, уэрэджыIакIуэр цIыху 
мелуанхэм фIыуэ ялъэгъуат. Абы и ма-                 
къ ымрэ уэрэдхэмрэ уахътыншэу къыщIэ-
кIынущ.

ТЕКIУЖЬ  Заретэ.

ШыщхьэуIум и 15 - 19-хэм 
Кърымым щрагъэкIуэкI 
«Таврида. АРТ» фестива-
лым и лезгинкэ-батлым 
 Къэбэрдей-Балъкъэрым и 
цIэкIэ зыкъыщигъэлъэ-
гъуэнущ «Кабардинка» къэ-
рал академическэ къэфа-
кIуэ ансамблым. Зэхы хьэр 
ящыщщ  Урысейм ис 
лъэпкъхэм я щэнхабзэ хъу-
гъуэфIыгъуэхэм я гъэу мы 
илъэсыр зэрагъэувам и 
щIыхькIэ къызэрагъэпэщ 
Iуэ ху дахэхэм.

КъБР-м ЩэнхабзэмкIэ и 
ми нистерствэм хъыбар къы-
зэрыдигъэщIамкIэ, фести-
валхэм я фестивалу къа-
лъыта, Кърымым щекIуэкI 
«Таврида. АРТ» щIалэгъуалэ 
зэхуэсышхуэм хыхьэ «Коро-        
ли лезгинки» Iыхьэм Кавказ 
 Ищхъэрэм и къэфакIуэ-              
хэм зыкъыщагъэлъэгъуэ-           
нущ. Уры  сейм ис лъэпкъхэм 
 къа  фэм щаIэ зэфIэкIхэр  къа- 
  гъэлъэгъуэнущ икIи абы къы-
щыхахынущ «Къафэм и пащ-
тыхь» цIэр зыхуэфащэр. 

«Таврида. Арт» фестива-
лым и продюсер Чаплинская 
Викторие жиIащ Урысейм 
щыпсэу лъэпкъхэм я деж 
щIэупщIэ нэхъ ин щызиIэ 
лезгинкэ къафэр къыщыу-
нэхуам, ар къэзыгупсысам, 
нэхъыфIу зыгъэзащIэм теу-
хуа зэдауэ нобэр къыздэсым 
зэрыщыIэр. Аращ абы теухуа 
зэпеуэр къыщIыхалъхьам и 
щхьэусыгъуэри. Лъэпкъхэм 
Iэмал яIэщ къафэ гъуа -
зджэм щаIэ зэфIэкIыр къа-
гъэ лъэгъуэну. Зэхьэзэхуэм и 
иужьрей Iыхьэр шыщхьэуIум 

Хэт и къафэ нэхъ дахэ?!

гъуэн къудейкъым ди къа-
лэныр, атIэ ди лъэпкъ щэнха-
бзэм и дахагъэм дед гъэ хьэ-
хынырщ. КърихьэлIа дэтхэнэ-
ми къафэм и псэр - лезгинкэр 
- ягу дыхьэу дгъэ зэщIэну ди 
мурадщ, - жаIэ «Кабардинка» 
ансамблым хэтхэм.

БЖЬЫХЬЭЛI Розэ. 

и 18-м «Таврида. АРТ» фес-
тивалым и утыку нэхъыщхьэм 
щрагъэкIуэкIынущ. Зэпеуэм 
цIыху мин 25-м щIигъу щы-
зэхуэсынущ икIи лезгинкэ нэ-
хъыфIу къафэхэр IэIэткIэ 
къы щыхахынущ. 

Фигу къэдгъэкIыжынщи, 
2019 гъэм щыщIэдзауэ «Тав-

рида. АРТ» щIалэгъуалэ фес-
тивалыр Кърымым къы щы-
зэрагъэпэщ. Абы я зэфIэкI 
щоплъыж щэнхабзэмрэ 
 гъуа  зджэмрэ ехъулIэныгъэфI-
хэр щызиIэхэр. 

- Федеральнэ проектым 
 хыхьэ «Таврида. АРТ» фес-
тивалым ди республикэм и 

цIэкIэ зыкъыщыдгъэлъэ-
гъуэну я дзыхь къызэрыда-
гъэзар гуапэ тщыхъуащ. 
Апхуэдэ цIыхушхуэ щызэхуэ-
са зэхы хьэм зыкъы щыб гъэ-
лъэгъуэ ныр жэуаплыныгъэ 
ин зы пылъщ. Къызэхуэсахэм 
я  пащхьэм ди щэнхабзэмрэ 
 гъуазджэмрэ щыд гъэлъэ-

Щэнхабзэ  Гъуазджэ  КъБР-м щыIэ МВД-м къет Футбол


